
NEWS ON THE GO
PIA-MIMAROPA REGIONAL OFFICE
MARCH 11, 2022

MIMAROPA COVID-19 UPDATE: Mula sa Dept. of Health - MIMAROPA Case Monitoring Dashboard na may petsang ika-

6 ng Marso: May 71 na nadagdag na bagong kaso ng Covid19 sa rehiyon sa nakaraang linggo. Pumapalo ito ng 10 na

kaso kada araw (average 10/day). Sa pinakahuling monitoring, ang Mimaropa ay may 210 Covid-19 active cases ... Ito ay
nasa: Palawan 176, Oriental Mindoro 41, Pto Princesa City 16, Occ Mindoro 15, Romblon 8, Mduque 4 ... May gumaling

na 211; at 1 ang nasawi. Sa kabuuan, nagkaroon na ng 38,955 Covid19 cases sa Mimaropa region; 37,009 ang total
recoveries at 1393 ang total deaths sa Covid19.

PIA OCCIDENTAL MINDORO: Nakipagugnayan kahapon kay San Jose Mayor Romulo Festin ang mga kinatawan ng
Department of Agriculture — Philippine Rural Development Project (DA-PRDP) upang ipagbigay alam sa Punong Bayan

ang plano ng ahensya na magtayo ng Onion Cold Storage sa munisipalidad. Nakasaad sa social media post ng LGU San

Jose na ang pangunahing benepisyaryo ng programa ay ang Watchers Multi-Purpose Cooperative at ang pondo ay
manggagaling sa DA-PRDP. Sa nasabing ugnayan ay pinasalamatan ng Alkalde ang DA-PRDP dahil aniya’y magiging
malaking pakinabang sa mga magsasaka ng San Jose ang naturang cold storage facility. (VND)

PIA ORIENTAL MINDORO: Isinagawa sa Hinirang Hall ng Police Regional Office Mimaropa sa Camp Efigenio C. Navarro
sa lungsod ng Calapan ang Localized Peace Engagement Forum kung saan iprinisinta ng mga pulis at sundalo ang nasa

24 na dating rebelde na sumuko sa pamahalaan. Tinalakay dito ang mga programa na nakalaan sa mga sumuko at sa

mga susuko pa hatid ng programang Enhanced Comprehensive Local Integration Program (ECLIP). llan sa programa na

kabilang sa ECLIP ang Immediate Assistance, Livelihood Assistance, Reintegration Assistance, halaga ng mga
isusukong armas at pansamantalang panunuluyan habang nasa programa. (DN)

PIA MARINDUQUE: Matagumpay na naiturn-over ng Environmental Management Bureau MIMAROPA Region o EMB
Mimaropa sa pamamagitan ng Environmental Management Services-Marinduque ang cheke na nagkakahalaga ng

P200,000 sa pamahalaang bayan ng Torrijos, kamakailan. Pinangunahan ni EMS-Marinduque Chief Rolando Capistrano

ang naturang paggagawad na malugod namang tinanggap ni Torrijos Mayor Lorna Velasco. Samantala, magagamit
umano ang halagang ito upang magbahagi ng financial assitance at magbigay suporta sa operasyon ng Materials
Recovery Facility (MRF) sa munisipalidad bilang bahagi ng pagsisikap ng EMB na mapaigting ang implementasyon ng
Ecological Solid Waste Management Act of 2000 sa rehiyon ng MIMAROPA. (RAMJR)

PIA ROMBLON: Nakiisa sa First Quarter Nationwide Simultaneous Earthquake Drill para sa taong 2022 ang iba't ibang

Municipal Disaster Risk Reduction and Management Office sa probinsya. Sa bayan ng Looc, ginanap ang drill sa Jose M.
Solis Elementary School sa Barangay Camandag kung saan nakiisa sa drill ang mga barangay officials, mga mag-aaral,

mga guro, at mga miyembro ng MDRRMC. Maliban sa earthquake drill kung saan muling tinuruan ng dock-cover-and-

hold ang mga bata, nagkaroon rin ng fire drill para naman ituro sa kanila ang mga dapat gawin kung sakaling may sunog.

Ang buwan ng Marso ay inoobserba ang Fire Prevention Month. (PJF)

PIA PALAWAN: Pinasinayaan kamakailan ang bagong tayong Lualhati Women’s Center (LWC) na matatagpuan sa

Barangay Irawan, lungsod ng Puerto Princesa. Ito ay pinangangasiwaan ng Pamahalaang Panlalawigan sa pamamagitan

ng Provincial Social Welfare and Development Office (PSWDO). Pinangunahan ni PSWD Officer Abigail Ablafia ang
blessing at inauguration ng gusali kasama ang iba pang social workers at kawani ng Kapitolyo. Ang Lualhati Women
Center sa Palawan ay isang pasilidad na nagsisilbing kanlungan ng mga kababaihang biktima ng iba’t ibang uri ng
karahasan at pang-aabuso. Kinilala ng Philippine Commission on Women (PCW) ang Lualhati Women'’s Center (LWC)

bilang isa sa natatanging GAD Learning Hub sa bansa na mayroong kahanga-hangang mga programa sa pagpapaunlad

ng buhay ng mga kababaihan. Ito ang ikalawang Women Center ng Pamahalaang Panlalawigan ng Palawan. (OCJ)

PIA MIMAROPA: Tulad ng mga naging pahayag ng DOH CHD Mimaropa at ng DILG, hinikayat ng Chairperson ng
Regional Task Force against Covid 19 Mimaropa ang mga residente lalo ang mga health worker na huwag maniwala sa
di umano'y mga vaccination exemption card na ipapakita ng mga residenteng target nilang bakunahan laban sa Covid.
Ayon kay OCD Mimaropa Regional Director Ruben Carandang, walang bisa at hindi kinikilala ng pamahalaan ang mga
vaccination exemption card na ipinamahagi ng ilang grupo kamakailan sa Puerto Princesa City, sa ibang bahagi ng
Palawan at Oriental Mindoro batay sa ulat ng kani-kanilang mga health office sa pulong kahapon ng RTF Covid 19
Mimaropa. Napag-alaman na iligal na ginagamit ng mga pasimuno ng vaccination exemption card ang lagda ng
Pangulong Duterte na isang tagasuporta ng bakunahan. Sa kabilang dako, hinimok naman ni DOH CHD Mimaropa

Regional Director Mario S. Baquilod ang mga residente na wala pang bakuna o kaya ay booster shot na magpabakuna
na para maproteksyunan ang kanilang mga pamilya laban sa Covid 19. (LP)

DOST-PAGASA WEATHER UPDATES:
MIMAROPA REGION

SOUTHERN LUZON WEATHER FORECAST

Issued at: 5:00 AM 11 March 2022

Valid until 5:00 AM tomorrow

- SYNOPSIS: Shear Line affecting the eastern sections of Southern Luzon and Visayas. Northeast Monsoon affecting
Northern and Central Luzon. Easterlies affecting the rest of the country.

- PAGTAYA: Maulap na kalangitan na may kalat-kalat na mga pag-ulan at pagkidlat at pagkulog ang mararanasan sa
Rehiyong Bikol at Hilagang Samar. Bahagyang maulap hanggang sa maulap na kalangitan na may pulu-pulong mga
pag-ulan o pagkidlat-pagkulog ang iiral sa Oriental Mindoro, Marindugue at Romblon. Katamtaman hanggang sa
malakas na hangin mula sa silangan hanggang hilagang-silangan ang iiral sa mga lugar na ito, na may katamtaman
hanggang sa maalon na karagatan.

VISAYAS WEATHER FORECAST _

Occidental Mindoro

Issued: 5:00 AM, 11 March 2022

Valid until 5:00 AM tomorrow

- SYNOPSIS: Shear Line affecting the eastern sections of Southern Luzon and Visayas. Northeast Monsoon affecting
Northern and Central Luzon. Easterlies affecting the rest of the country.

- PAGTAYA: Ang Eastern Visayas at Kalayaan Islands ay makakaranas ng maulap na papawirin na may kalat-kalat na
pag-ulan at pagkidlat at pagkulog dulot ng LPA/Shearline. Ang nalalabing bahagi ng Visayas, nalalabing bahagi ng
Palawan at Occidental Mindoro ay makakaranas ng bahagyang maulap hanggang sa maulap na papawirin na may pulo-
pulong pag-ulan at pagkidlat at kulog dulot ng easterlies/localized thunderstorms. Katamtaman hanggang sa malakas na
hangin mula sa Silangan hanggang Timog-silangan ang iiral sa Visayas, Palawan kasama na ang Kalayaan Islands at
Occidental Mindoro na may katamtaman hanggang sa maalon na karagatan.

“Mga anak, magsitalima kayo sa inyong magulang sa lahat ng mga bagay, sapagka'’t ito’y totoong nakalulugod sa
Panginoon.”
- Mga Taga-Colosas 3:20

LYNDON PLANTILLA
Information Officer Il
Philippine Information Agency - Mimaropa

